
“НАКО ТҮЛШ” ХК – ҮНЭТ ЦААСНЫ ТАНИЛЦУУЛГА

 

ЭРСДЭЛ 

“Нако түлш” ХК -ийн нэмж гаргаж буй энгийн хувьцааг худалдаж авахдаа хөрөнгө 

оруулагч та үйлдвэрийн үйл ажиллагаанд нөлөөлж болзошгүй дараах эрсдлүүдийг 

анхааран үзэж хөрөнгө оруулалтын шийдвэрээ гаргана уу. “Нако түлш ” ХК нь үйл 

ажиллагааныхаа явцад доорх эрсдлүүдтэй тулгарч болзошгүй юм.  

• Зах зээлийн эрсдэл  

• Үйл ажиллагааны эрсдэл  

• Бусад эрсдэл  

 

Зах зээлийн эрсдэл :  
 

• Макро эдийн засгийн нөлөөлөл, инфляци  

• Татварын эрсдэл,  

• Түүхий эдийн үнэ ханшийн өсөлт,  

• Бүтээгдэхүүний үнэ ханшийн бууралт,  

• Харилцагч байгууллагуудын ажлын уялдаа холбооноос шалтгаалсан хүндрэл 

учрах  

• Валютын ханшийн өөрчлөлтийн болзошгүй  эрсдлийг үнэлж тооцох 

шаардлагатай. Зах зээлийн эрсдлийн урьдчилан таамаглах төвөгтэй учир үнэ, 

ханшийн талаар тогтмол судалгаа хийж байх хэрэгтэй. Мөн түүхий эд 

нийлүүлэгч, бүтээгдэхүүний хэрэглэгчтэй гэрээ байгуулан хамтран ажиллаж 

эрсдлийг тодорхой хэмжээгээр бууруулах боломжтой. 

Үйл ажиллагааны эрсдэл:  

Үйлдвэрт дараах эрсдэл учирч болзошгүй гэж төсөөлж байна: 

• Техник, тоног төхөөрөмжийн  эвдрэл 

• Нүүрс нийлүүлэгч талаас шалтгаалах түүхий эдийн хомсдол 

• Түүхий эдийн чанар  

•   Үйлдвэрийн тасралтгүй, найдвартай ажиллагааг хангах /түүхий эдээр тогтмол 

хангах/ 

• Үйлдвэр нь Монголд анх удаа нүүрсийг их хэмжээгээр дулаан технологийн 

аргаар боловсруулж хагас кокс үйлдвэрлэх тул боловсон хүчний туршлага дутах, 

мэргэжлийн алдаа гарах  

• Үйлдвэрлэлийн технологийн горимыг чанд мөрдөн ажиллах /Үйлдвэрийн осол/ 

• Эрүүл мэнд – хамгаалал, хувь хүний бэртэл гэмтэл 

• Бүтээгдэхүүний гарц, бүтээгдэхүүний чанар 

• Үйлдвэрлэсэн бүтээгдэхүүний тээвэрлэлт, хүргэлтийн алдаа, тээвэрлэлтын 

зардал 

• Түлш шатахууны үнийн өсөлт  

• Галын аюул 

Эдгээр эрсдлүүдийг бууруулах зорилгоор доорхи үйл ажиллагааг авч явуулна. 

• Үйлдвэр ашиглалтанд орсны эхний саруудад 1-2 Хятад мэргэжилтэнг гурав 

гурван сараар зөвлөх мэргэжилтнээр ажиллуулах, ажилтнуудад сургалт зохион 

байгуулах, Хятад улсад  ажилтнуудыг дадлага хийлгэх. 2010 оны 4 дүгээр сард 1 

инженер, 2 ажилтанг Хятад улсын хагас коксын үйлдвэрт 7 хоногийн дадлага 

хийлгэсэн.   

• Үйлдвэрлэлийн технологийн горимыг чанд мөрдөн ажиллах талаар технологийн 

горимыг Хятад улсын мэргэжилтнүүдтэй хамтран Монгол хэл рүү хөрвүүлэн 

орчуулаад ажилтнуудад ажиллах зааварчилгааг бэлдэж байна.  

• Түүхий эдийг болох  нүүрсийг Шарын гол ХК-ийн уурхайгаас авахаар нүүрс 

худалдан авах  санамж бичигт гарын үсэг зураад байна.  “Шарын гол” ХК-аас 

нүүрс худалдан авахаар гэрээ байгуулснаар түүхий эдийн нөөцийн хомсдолд 

орох эрсдлийг багасгаж үйлдвэрийн үйл ажиллагаа тогтвортой жигд ажиллах 

бүрэн боломжтой болж байна. Мөн түүхий эдийн хоёрдогч эх үүсвэр судлан гэрээ 

хэлэлцээр хийх, 

• Галын байгууллага, даатгалын байгууллагуудтай хамтарч ажиллах, даатгуулах 

бололцоог судлах, 

• Түүхий эд, бүтээгдэхүүнийг тээвэрлэлт үүсэх хорогдол, тээвэрлэлтийн зардлыг 

багасгахаар  “Дархан Хөвөн” ХК-ийн  төмөр замыг сунган үйлдвэрээс шууд ачих, 

буулган түүхий эд, бүтээгдэхүүнийг хорогдол багатай тээвэрлэхээр төмөр замыг 

сунгах ажлыг хийхээр УБТЗ-тай төмөр замын засвар, арчилгаа хийлгэх, сунгах 

ажлыг хийлгэхээр гэрээ байгуулаад байна. 

• Монгол улсад коксын тосыг ашигладаг үйлдвэр байхгүй тул Нако түлш ХК нь 

коксын тосыг Хятад Улс руу импортлоно. Коксын тосыг тээвэрлэхдээ бид 

хөлдөөж чанарыг муудахгүйн тулд тусгай цамцтай вагоноор тээвэрлэх тул УБТЗ- 

тай вагон ашиглалтын талаар гэрээ байгуулан ажиллах 

• Бүтээгдэхүүний гарч, бүтээгдэхүүний чанарт өөрчлөлт оруулахын тулд түүхий 

эдийг найдвартай, тогтвортой үйл ажиллагаа явуулдаг, олборлолтыг нэг дороос 

гаргаж буй уурхайгаас авах . 

• Хөдөлмөр хамгаалал, аюулгүй ажиллагааг хангах хамгийн чухал зүйл бол 

байнгын сургалт, ухуулга болон зааварчилгаа өгөх явдал билээ. Өдөр тутмын 

болон сарын бүрийн давтан зааварчилгааг хуваарийн дагуу байнга өгнө. Тоног 

төхөөрөмжийг тогтмол шалган тохируулах, ерөнхий хуваарийг чанд мөрдөн 

ажилласнаар тоног төхөөрөмжийн эвдрэл гэмтэл гарахгүй байж үйл ажиллагаа 

хэвийн явагдана. 

Бусад эрсдэл:  

• Давагдашгүй хүчин зүйлсийн эрсдэл: Байгалийн гэнэтийн үзэгдлүүд нь 

компанийн эзэмшиж буй үл хөдлөх хөрөнгө болон тоног төхөөрөмжид гэмтэл, 

бэртэл, эрсдэл учруулах боломжтой ба үүнээс гарах эрсдэл, засвар зэрэгт 

зарцуулсан хөрөнгө нь компанийн санхүүгийн үзүүлэлтэнд муугаар нөлөөлөх 

талтай. 

 

 


